
த்³விரதா³நந விக்⁴நகாநநஜ்வலந த்வம் ப்ரத²மேஶநந்த³ந ।
மத³நபதிமாகு²வாஹந ஜ்வலநாபா⁴ஸிதபிங்க³லோசந ॥ 1॥
அஹிப³ந்த⁴ந ரக்தசந்த³ந ப்ரியதூ³ர்வாங்குரபா⁴ரபூஜந ।
ஶஶிபூ⁴ஷண ப⁴க்தபாலந ஜ்வலநாக்ஷாऽவ நிஜாந்நிஜாவந ॥ 2॥
விவிதா⁴மரமத்ர்யநாயக: ப்ரதி²தஸ்த்வம் பு⁴வநே விநாயக: ।
தவ கோऽபி ஹி நைவ நாயகஸ்தத ஏவ த்வமஜோ விநாயக ॥ 3॥
ப³லிநிக்³ரஹ ஈஶ கேஶவஸ்த்ரிபுராக்²யாஸுரநிக்³ரஹே ஶிவ: ।
ஜக³து³த்³ப⁴வநேऽப்³ஜஸம்ப⁴வ:ஸகலாந்ஜேதுமஹோ மநோப⁴வ:॥ 4॥
மஹிஷாஸுரநிக்³ரஹே ஶிவா ப⁴வமுக்த்யை முநயோ த்⁴ரு’தாஶிவா: ।
யமபூஜயதி³ஷ்டஸித்³த⁴யே வரதோ³ மே ப⁴வ சேஷ்டஸித்³த⁴யே ॥ 5॥
க³ஜகர்ணக மூஷகஸ்தி²தே வரதே³ த்வய்யப⁴யே ஹ்ரு’தி³ஸ்தி²தே ।
ஜயலாப⁴ரமேஷ்டஸம்பதா:³ க²லு ஸர்வத்ர குதோ வதா³பதா:³॥ 6॥
ஸங்கல்பிதம் கார்யமவிக்⁴நமீஶ த்³ராக்ஸித்³தி⁴மாயாது மமாகி²லேஶ ।
பாபத்ரயம் மே ஹர ஸந்மதீஶ தாபத்ரயம் மே ஹர ஶாந்த்யதீ⁴ஶ ॥ 7॥
க³ணாதீ⁴ஶோ தீ⁴ஶோ ஹரிஹரவிதீ⁴ஶோऽப⁴யகரோ
கு³ணாதீ⁴ஶோ தீ⁴ஶோ விஜயத உமாஹ்ரு’த்ஸுக²கர: ।
பு³தா⁴தீ⁴ஶோ நீஶோ நிஜப⁴ஜகவிக்⁴நௌக⁴ஹரகோ
முதா³தீ⁴ஶோ பீஶோ யஶஸ உப⁴யர்தே⁴ஶ்ச ஶரணம் ॥ 8॥
இதி ஶ்ரீவாஸுதே³வாநந்த³ஸரஸ்வதீவிரசிதம் க³ணபதிஸ்தோத்ரம் ஸம்பூர்ணம் ।

